
Сир эмас, охирги йилларда банк-мо-
лия соҳасида амалга оширилган ислоҳот-
лар туфайли ушбу муассасаларга ишонч 
ортди. Буни фуқароларнинг банкларга 
қўйилган омонатлари ҳажми аввалгига 
нисбатан кўпайгани тасдиқлаб турибди. 
Маълумотларга кўра, ҳозир жами де-
позитлар миқдори 308,6 триллион сўм 
(2017 йилда ушбу кўрсаткич 37 триллион 
сўм)ни ташкил этади. Шундан 122,5 
триллион сўми жисмоний шахсларнинг 
депозитлари ҳисобланади. 

Умуман олганда, банкларда омо-
натларни сақлаш пассив даромад то-
пиш усулларидан бири. Бундан кўпроқ 
банкларга фойда келиши, яъни улар бу 
орқали қўшимча даромад топиши, ўз 
мижозларини янада кўпайтириши мум-
кин. 

Аслида омонатлар кафолати, ундан 
исталган пайтда фойдалана олиш ма-
саласи муҳим саналади. Ўзбекистонда 
яқин йилларга қадар банкка омонат 
қўйиш ва ундан фойдаланишда бир 
қатор муаммолар мавжуд эди. Маса-
лан, қайсидир банк маълум сабабларга 
кўра, фаолиятини тўхтадиган бўлса, 
омонатчи ўз омонатини уч ойдан сўнг 
қайтариб олиши мумкин эди. Қисқаси, 
мижозлар омонатидан исталган пайтда 
фойдалана олишмасди. Уни кафолат-
лаш тизими мавҳум эди. Янги ҳужжат 
билан ушбу муаммолар ижобий ечим 
топадиган бўлди.

Маълумки, омонатларни сақлаш, 
уларнинг кафолатлаш масалалари шу 
пайтгача 2002 йилда қабул қилинган 
«Фуқароларнинг банклардаги омонат-
ларини ҳимоялаш кафолатлари тўғри-
сида»ги қонун билан тартибга солиб 
келинаётган эди. Жаҳон банки эксперт-
лари мазкур ҳужжатни Омонатларни 
кафолатловчилар халқаро ассоциация-
сининг (IADI) асосий тамойилларига 
нечоғлиқ мувофиқлигини ўрганиб, ўн 
олтита тамойилдан фақатгина икки-
таси (12,5 фоизи) мос келишини кўр-
сатиб ўтди ва унда қуйидаги бир қатор 
муҳим масалалар эътиборга олинмаган 
деб топди.

Биринчидан, ўша қонунда фақат 
фуқаролар (жисмоний шахслар) омонат-
лари кафолатланиши назарда тутилган 
бўлиб, бу амалиёт бизнес учун татбиқ 
қилинмаган. Иккинчидан, омонатларни 

қайтариш муддати уч ойдан сўнг бошла-
ниши белгиланган. Учинчидан, фуқаро-
лар омонатлари тўлиқ ҳажмда кафолат-
ланмаган. Бу эса банклар ўртасида но-
соғлом рақобат муҳити пайдо бўлишига, 
яъни банклар ўзининг барқарор фаолия-
 ти билан эмас, аксинча, омонатлар бўйи-
 ча юқори фоиз ставкалари билан рақо-
батлашишига олиб келган. 

Мана шу камчиликлар янги қо-
нунни ишлаб чиқиш ва уни амалиётга 
татбиқ этиш зарурлигини кўрсатди ва у 
билан қатор муҳим ўзгаришлар жорий 
қилинди. Хусусан, энди омонатларни 
тўлиқ кафолатлаш тизимидан воз кечи-
либ, унинг кафолатланган миқдори 200 
миллион (15,4 минг доллар эквивален-
тида) сўм этиб белгиланди.

Кези келганда айтиш жоиз, омонат-
ларни тўлиқ кафолатлаш тизими 108 та 
давлатдан фақат Ўзбекистон, Туркма-
нистон ва Беларусда мавжуд. Бу миқ-
дор Қозоғистонда 9,7-38,6 минг дол-
лар, Молдовада 10,7 минг доллар, РФда 
14,3 минг доллар, Туркияда 24,6 минг 
долларни ташкил этади. 

Янги қонун, шунингдек, тадбиркор-
лар ва юридик шахсларнинг омонатла-
рини ҳам кафолатлайди. Омонатларни 
қайтариш муддати босқичма-босқич 3 
ойдан 7 кунга туширилади. Чунончи, қо-
нун кучга кирган кундан бошлаб, 20 иш 
кунида, 2026 йил 1 январдан 15 иш ку-
нида, 2027 йил 1 январдан 7 иш кунида 
тўланади. Борди-ю қайсидир банк ўз 
фаолия тини тўхтатса, омонатларнинг на-
фақат асосий суммасини, балки банк ту-
гатилгунга қадар омонат бўйича ҳисоб-
ланган, бироқ тўлаб берилмаган фоиз-
ларни ҳам олиш имконияти яратилди.

Бундан ташқари, омонатларни ка-
фолатлаш агентлиги ташкил этилиб, ва-
колатлари кенгайтирилмоқда. Банклар-
даги омонатларни ҳимоялаш кафолат-
лари тўғрисидаги қонунчилик бузилиши 
жиддий қоидабузарлик сифатида баҳо-
ланмоқда. Жорий қонунга риоя қилмаган 
банклардан соф фойданинг 2 фоизи ёки 
банк жами капиталининг 0,5 фоизи миқ-
доридан ортиқ бўлмаган миқдорда жа-
рима ундирилиши мумкин. Қолаверса, 
эндиликда лицензияга эга барча банклар 
кафолатлаш тизимида иштирок этиши 
шартлиги белгиланди.

Яна бир муҳим жиҳат. Ушбу ҳужжат 

жисмоний шахс бўлган омонатчиларга 
уларнинг муддатли ва жамғарма омо-
натлари  бўйича суммасидан қатъи на-
зар, ҳеч қандай ўзгаришларга олиб кел-
майди. Яъни амалда тўлиқ кафолатлан-
гани сингари қонун қабул қилинганидан 
кейин ҳам мазкур омонатчиларнинг маб-
лағлари омонат муддати тугагунга қадар 
тўлиқ кафолатланган бўлади. 

Қонун банклар ўртасида соғлом 
рақобат пайдо бўлишига ҳам хизмат 
қилади. Эндиликда улар омонатлар тў-
лиқ кафолатланмаслигини инобатга 
олиб, таваккалчилиги юқори бўлган 
фаолиятдан ўзларини тийишади. Тад-
биркорларнинг омонатлари ҳам кафо-
латланиши уларнинг ўз маблағлари 
ҳақида хавотирланмасдан фаолият 
юритишини таъминлайди.

Кўпчиликда, «Омонатларни кафо-
латлаш нима учун керак ва уларни маъ-
лум миқдорда кафолатлашнинг муҳим 
жиҳатлари нималардан иборат? Омо-
нат миқдори 200 миллион сўмдан 
ошса, қандай кафолатланади?» деган 
саволлар туғилиши мумкин.

Марказий банкнинг маълум қили-
шича, бундан кўзланган асосий мақсад 
– омонатчиларни ҳимоя қилиш, яъни 
банк тугатилган тақдирда, омонатчи-
ларга уларнинг  маблағларини қайта-
риш, шунингдек, банкларни юқори 
фоиз ставка билан эмас, балки барқа-
рор  фаолият билан рақобатлашишини 
таъминлаш. Омонат миқдори 200 мил-
лион сўмни ташкил этади деган гап 
банкка ундан кўпроқ пул қўйиш мум-
кин эмаслигини англатмайди. Бу миқ-
дорда кафолатлаш эса фақатгина банк 
тугатилган тақдирдагина қўлланилади, 
бошқа ҳолатда банклар омонат бўйича 
ўз мажбуриятларини шартнома асо-
сида бажараверади.

Дарвоқе, 200 миллион сўмлик ка-
фолат уй-жой хариди учун киритилган 
улушларга ҳам таал-
луқли.

Т а ҳ л и л л а р -
дан келиб чиқади-
ган хулоса шуки, 
ушбу қонун ҳам 
банклар, ҳам ми-
жозлар фойдасига 
бирдек хизмат қи-
лади.

Президентимиз 2025 йил 18 февраль куни «Банклардаги омонатларни 
ҳимоя қилиш кафолатлари тўғрисида»ги қонунни имзолади. У қабул қи-
линган кунидан эътиборан кучга кирди. Хўш, бу қонунга қачон ва нима 
сабабдан зарурат сезилди? Омонатларни кафолатлаш бўйича олдинги 
вазият қандай эди? Ҳужжатдан кутилаётган ижобий натижалар нима-
лардан иборат?

кафолатини 
мустаҳкамлагантҳужжа

статистика агентлиги маълумотларига кўра, ташқи савдо айланмаси 
ҳажми 2024 йилнинг мос даври билан солиштирилганда 

297,2
миллион Ақш долларига ёки 7,5 фоизга ошган.

Унинг нисбатан салмоқли ҳиссаси 
Хитой (22,1 %), Россия (17,7 %), қозоғистон (7 %), туркия (4,7 %) ва 

корея Республикасида (3,8 %) қайд этилган.

ДоллаРлик 
саВДо 
аЙланмасига 
ЭРиШДи

154 та

2025 Йилнинг янВаРь оЙиДа

мамлакат 
Билан

4,5 млрд. 1,3 
миллиард 

доллар  

3,2 
миллиард 

доллар  

Статистика

Иқлим

Х,афта давомида 
ёг-ингарчилик

«Ўзгидромет»нинг хабар беришича, 
ушбу ҳафта давомида юртимиз 
ҳудудида об-ҳавонинг кескин 

ўзгариши кутилмоқда.
25 февраль куни шимолда ва чўл ҳудудларида, 
26 февралда мамлакатимизнинг қолган ҳудуд-
ларида ёмғир қорга айланади. Баъзи жойларда 
ёғингарчилик кучли бўлади.

Айрим жойларда шамол тезлиги 
15-20 метр/сониягача, баъзида 
23-25 метр/сониягача кучайиши мумкин.

Юртимизнинг баъзи жойларига 
туман тушади.

25-27 февраль кунлари

0…+5 
даражагача аста-секин пасаяди. 
26-27 февраль кунларига бориб, 

кечалари ҳарорат

0…–5 
даражагача тушади.

Шимолий ҳудудларда 
ҳарорат асосан кечалари 

–4…–9 
даража, кундуз кунлари 

–3…+2 
даража бўлади.

ЎзбЕкИстОн жАҲОннИнг 154 тА МАМлАкАтИ
бИлАн сАВДО АлОқАлАРИнИ АМАлгА ОшИРИб, 

тАшқИ сАВДО АйлАнМАсИ ҲАжМИнИ 
4,5 МИллИАРД Ақш ДОллАРИгА ЕткАзгАн. 

Шу мавзуга 
доир мақолани

2-саҳифада 
ўқинг!

Германия Федерал сайлов комиссия-
 си маълумотларига кўра, ХДИ/ХИИ 

блоги 28,6 фоиз овоз тўплаган, бу 
социо логик тадқиқотлар ва экзитпол-

лар тахминларига тўғри келади. Блок 
етакчиси Фридрих Мерц ўз ғалабасини 
 эълон қилди.

Иккинчи ўринни 20,8 фоиз овоз би-
лан «Германия учун муқобил танлов» 
партияси эгаллади. Бу – партия тарихи-
даги энг яхши кўрсаткич. Энди Алиса 
Вайдель бошчилигидаги ҳуқуқчи попу-
листлар Бундестагдаги депутатлар со-
нини икки баравар оширишлари мум-
кин.

Олаф Шольц раҳбарлигидаги 
ҳукмрон партия эса ўз тарихидаги энг 
ёмон натижани қайд этиб, 16,4 фоиз 
овоз олди. 

германияда сайловлар
Дастлабки расмий маълумотларга кўра, Германия Бундестагига ўтказилган 
сайловларда Фридрих Мерц бошчилигидаги Христиан-демократик иттифоқ 
(ХДИ) – Христиан-ижтимоий иттифоқ (ХИИ) блоги ғалаба қозонди. «Гер-
мания учун муқобил танлов» (AfD – Alternative für Deutschland) партияси ўз 
тарихидаги энг яхши натижани кўрсатиб, иккинчи ўринни эгаллади. Олаф 
Шольц раҳбарлигидаги Германия социал-демократик партияси эса мағлу-
биятга учради.

Рим Папаси 
оғир аҳволда

Рим Папаси Франциск нафас йўллари 
хасталиги хуружи сабаб касалхонада 
қолмоқда.

«Кризис анча енгиллашди, аммо понти-
фикка ҳали ҳам тиббий ёрдам зарур», деб 
ёзади «Il Messaggero» нашр Ватикандаги ман-
баларга таяниб.

илон маск ташаббуси
 бойкот қилинди

Энг йирик касаба уюшмалари ва давлат муассасалари Илoн Маскнинг фао-
лият тўғрисида ҳисобот тақдим этиш талабини бажаришдан бош тортди.

Аввалроқ Маск Давлат 
бошқаруви самарадорлиги 
департаменти (DOGE) 

раҳбари сифатида барча 
федерал хизматчиларни 
бажарилган ишлар тўғри-
сида ҳисобот топширишга 
мажбурлаб, акс ҳолда, иш-
дан бўшатиш билан таҳдид 
қилган эди.

Федерал тергов бю-
роси, Миллий хавфсиз-

лик агентлиги ва Давлат 
департаменти ўз ходим-
ларига Маскнинг элек-
трон хатларига жавоб 
беришни тақиқлади. Ка-
саба уюшмалари ҳам 
давлат хизматчиларини 
бу буйруқни эътиборсиз 
қолдиришга чақирди.

Конференциядан аввал жамоа шартномаси орқали ўт-
ган йили амалга оширилган ишлар таҳлил этилди. Хусусан, 
ҳар бир ходим олган бевосита ва билвосита даромад миқ-
дори 10 млн. 43 минг сўмни ташкил этди. 4 нафар ижти-
моий ҳимояга муҳтож ходимга 6 млн. сўмдан зиёд ҳамда 
иш берувчи маблағлари ҳисобидан 36 млн. сўм моддий ёр-
дам берилди. 

Албатта, бу борада амалга оширилган эзгу ишлар кўла-
мини узундан-узоқ рақамларда келтириш мумкин. Аслида 
уларнинг асл мазмун-моҳияти ишловчиларнинг ижтимо-
ий-иқтисодий манфаатлари, меҳнат соҳасидаги ҳуқуқлари 
ҳимояси, меҳнат муҳофазаси, бандлик, меҳнаткашлар ва 
уларнинг оила аъзолари маънавиятини юксалтириш ҳамда 
соғломлаштиришга қаратилгани билан аҳамиятлидир. 

Бирлашма касаба уюшма қўмитасида 2 минг 420 на-
фар аъзо бор. Шундан шифокорлар 242 нафарни, ўрта 
тиббиёт ходимлари 1 580 нафарни, кичик тиббиёт ходим-
лари 425 нафарни ҳамда бошқа ишчилар 160 нафарни 
ташкил этади. Албатта, шундай катта жамоанинг ўзига 
яраша муаммолари ҳам бор. Конференцияда ўтган 5 йил 
давомида 7895 та мурожаат келиб тушгани, аризалар-
нинг 3814 таси қаноатлантирилгани, 4080 тасига тушун-
тириш берилгани, умуман, касаба уюшмалари уларнинг 
дарду ташвишларини арита олишига катта ишонч бил-
дирилаётганида ҳам кўриш мумкинлиги эътироф этилди.     

Эътиборли жиҳати, ҳисобот-сайлов конференциясида 
қўмита раисини муқобиллик асосида сайлаш жараёни 
шунчаки расмиятчилик ёки қуруқ гап-сўзлардангина ибо-

рат бўлмади. Ҳамкасблар ўз фикр-мулоҳазаларини дадил 
айтишиб, муносиб номзодга овоз беришди.

– Шахсий ҳаётимда бирданига кўп йўқотишлар бўлди. 
Хасталигим сабаб ариза ёзиб, ишдан бўшадим, – дейди  ту-
ман кўп тармоқли поликлиникаси  шифокори Фароғат Аб-
дуллаева. – Шундай синовли  пайтда туман тиббиёт бир-
лашмаси  касаба уюшма қўмитаси раиси Шаҳноза Кимё-
назарова «Опа, сиз бизга кераксиз», дея олти ой ичида бир 
неча марта олдимга келди. Ҳаёт зарбалари олдида менга 
далда бўлди. Бир оғиз ширин сўз билан ишимга қайтдим. 
Ҳаётимни изга солиб олиш учун касаба уюшмаси моддий 
ёрдам кўрсатди, «Оқтош» санаторийсида даволандим. Ана, 
энди ўзингиз айтинг, шундай дарёдил инсонни етакчиликка 
сайламай бўладими?!

 Шу куни уч соатдан зиёдроқ давом этган ҳисобот-сай-
лов конференциясида ҳамкасблар келгуси режалар ҳақида 
ҳам келишиб олишди. Қолаверса, Ўзбекистон Соғлиқни 
сақлаш ходимлари касаба уюшмаси Республика кенгаши 
раиси Фарҳоджон Ханапияевнинг ушбу йиғилишда қатна-
шиши кўпгина муаммоларга ойдинлик киритди. 

Айни вақтда Наманган вилоятида 2360 та бош-
ланғич касаба уюшма ташкилоти бўлиб, уларнинг са-
фига 486 183 нафар аъзо жалб этилган. Бу дегани, етак-
чилар зиммасига шунча ишчи-ходимнинг меҳнатга оид 
ҳақ-ҳуқуқларини ҳимоя қилишдай масъулиятли вазифа 
юклатилган. Шу кунгача 746 та ташкилотда ишонч бил-
дирилган номзодларга овоз берилди. Муҳими, меҳнат 
жамоаларида етакчилик лавозим эмас, масъулият экан-
лигини ҳис қилиб фаолият юритадиган, кўпчиликнинг 
ташвиш, ўйларига далда бўла оладиган фидойилар сара-
лаб, сайлаб олиняпти.

Шу ўринда мулоҳаза учун фикр: баъзи ҳисобот-сай-
лов йиғилишларида жамоа шартномасидан бехабар, лом-
мим, демасдан тош тишлагандек ўтирганлар ҳам йўқ 
эмас. Ҳолбуки, бу сингари йиғинларда иш берувчи ол-
дида Жамоа шартномасига киритилиши зарур бўлган 
имтиёзлар ҳақида баҳс-мунозаралар бўлиши керак 
эди. Ҳамкасблар биргаликда, ҳамфикр-
ликда ўзларининг ҳақ-ҳуқуқларини 
тўлақонли тиклай олишлари мум-
кин. Йиғилиш ларнинг бирида совуқ 
хонада жунжикиб ўтирган ишчилар-
дан биронтаси нега хоналар иситил-
майди, деган саволни қўймаганига 
таажжубландим. Чунки иш берувчи-
нинг биринчи галдаги вазифаси хо-
димларга муносиб иш шароити яра-
тишдан иборат эмасми?! 

Меҳнат муҳофазасини таъминлаш 
залвори жамоатчи вакил гарданига 
тушади. Жамоадаги муҳитга масъул 
этиб белгиланган шахс асбоб-ан-
жомларнинг хавфсизлик даражаси-
дан тортиб ноқулай меҳнат шароитида 
ишлаётганлар аҳволига қадар жа-
вобгар. Хўш, бу вазифа юклатилган 
мутасадди ишга қандай ёндашяпти? 
Соғлиқни сақлаш ходимлари касаба 
уюшмаси Самарқанд вилояти кенгаши  
меҳнат инспекцияси бу масалани мут-
тасил таҳлил этиб келмоқда.

– Аниқланган 93 ҳолатдаги камчилик 
 жойида бартараф этилди, – дейди  соҳа 
ходимлари касаба уюшмаси меҳнат тех-
ник инспектори Муҳаммад Сатторов. – Ти-
зимда камчиликлар йўқ эмас, албатта. Ай-
рим меҳнат муҳофазасига масъул жамоатчи 
вакиллар ўз вазифаларини лозим даражада 
бажаришмаган. Камчиликларни тавсиялар 
билан бартараф этиш мушкул кечди. Ана 
шундан келиб чиққан ҳолда «Касаба зиё» 
ўқув маркази кўмагида бир қатор ўқув-
таж риба амалиётлари ташкил этиб, жамо-
атчилик комиссияси ишини йўлга қўйиш, 
иш ўринларини аттестациядан ўтказиш 
ва соҳага оид тегишли билимларни бойи-
тишга муваффақ бўляпмиз.

Инспекция талаби билан ўтган йил да-
вомида тиббиёт муассасаларида ноқулай 

меҳнат шароитларида ишловчи 685 нафар 
ходим 109 миллион 114 минг сўмлик  мах-
сус кийим-бош билан таъминланди. Хусу-
сан, вилоят санитария-эпидемиология ва 
жамоат саломатлиги бошқармаси, руҳий ка-
салликлар шифохонаси, Самарқанд шаҳар 
ва Булунғур туман тиббиёт бирлашмала-
рига ўхшаш ўнлаб муассасаларда махсус 
кийим, бепул тиббий кўрикдан ўтказиш, за-
рарли меҳнатдаги ходимларни сут маҳсу-
лотлари билан таъминлаш борасида камчи-
ликлар бартараф этилди.

Жорий йил режасига мувофиқ респу-
блика шошилинч тез тиббий ёрдам ил-
мий-маркази Самарқанд филиалида жамо-
атчилик назорати амалга оширилди.  Ўрга-
нишда муассасада 100 нафар тиббиёт ходими 
56 нафар техник ходим махсус кийим билан 

таъ-
м и н -
л а н -
м а г а н и 
аниқланди. Мар-
каз мутасаддилари 
билан олиб борилган му-
зокаралар натижасида шу йилнинг январь 
ойида барча ходимларга юмуш бажаришда 
асқатадиган воситалар олиб берилишига 
эришилди. 

Инспекцияга эса, табиийки, Самарқанд-
даги бир неча юзлаб тиббиёт муассаса-
ларни қамровга олиш осонмас. Барча таш-
килотларда касаба уюшмаси ва жамоанинг 
ишонган  вакиллари жонбозлик кўрсатмаса 

б ў л -
м а й д и . 
М ў ъ т а -
дил меҳнат муҳитини 
шакллантириш, маъ-
мурият олдига кескин 
талаблар қўйиш орқали 
иш унумдорлигини 
ошириш бевосита ана 
шу жамоатчилик ҳара-
катига ҳам боғлиқ.

Эркинлик бу ёлғон гапирмаслик ҳуқуқидир.
                                                        Альбер КАМЮ

БолалаР оРомгоҳлаРиДан 
маВсумДан БоШҚа ПаЙт 

ҳам фоЙДаланилаДи
Ўтган йили Хоразмда Болаларнинг дам олишини ва  
соғломлаштирилишини ташкил этиш департамен-
тига қарашли 4 та оромгоҳ фаолият кўрсатиб, уларда 
3200 нафарга яқин болажонлар дам олдирилган эди. 
Эндиликда навбатдаги ёзги мавсумга қизғин тайёр-
гарлик кўрилмоқда. 

Шунингдек, оромгоҳлар биноларидан мавсумдан бошқа пайт-
ларда ҳам унумли фойдаланиш чоралари белгиланмоқда. «Урганч» 
болалар соғломлаштириш оромгоҳида тикувчилик цехи ташкил қи-
линиб, 4 нафар аёлнинг бандлиги таъминланди. Улар айни пайтда 
янги мавсум учун кўрпа-ёстиқ жилдлари тикишмоқда. 

Бу йил оромгоҳларимиз сони яна биттага ортади. Ҳозир янги 
 бунёд этилаётган «Хумо» оромгоҳида қурилиш-таъмирлаш ишлари 
қизғин давом этмоқда. Мақсад болажонлар саломатлигини муҳофаза 
қилиш, уларни баркамол инсон қилиб тарбиялашдир.

Руслан бОбОжОнОВ,
Болаларнинг дам олишини ва соғломлаштирилишини

 ташкил этиш департаменти Хоразм вилояти 
бошқармаси бошлиғи

мЕҳнат ҚаДРланган жоЙДа
Қишнинг совуқ кунларида иссиққина уйда, оила 
даврасида ўтиришнинг гашти бўлакча. Ишдан ҳо-
риб қайтгач, тўкин дастурхон атрофидаги дилтортар 
суҳбатлар кишига ўзгача ҳузур бағишлайди. Бироқ 
шундай касб эгалари борки, улар изғиринли совуқда 
ҳам ишда бўлишади. Хонадонларда ўчиб қолган 
электр ёки табиий газ таъминотини тиклаш ишла-
рини қисқа фурсатларда ва ҳар қандай об-ҳаво ша-
роитида уддалашади.

Бу соҳа ходимларини баъ-
зида ишга масъулиятсизликда 
ҳам айблаймиз. Бироқ табиий 
газ таъминотида рўй берган 
ҳолатларни бартараф этишда 
тунни тонгга улаётганларнинг 
машаққатли меҳнатидан кўз 
юммаслик даркор.

Жиззах шаҳридаги «Зи-
лол» маҳалласи ҳудудида ис-
теъмолчилар фойдаланиши 
учун мўлжалланган табиий 
газ тармоқларини тартибга 
солиш, таъминотни яхшилаш 
учун шаҳар ва тумангаз кор-
хоналаридан жалб қилинган 
50 нафардан иборат ишчи-хо-
димнинг меҳнати яна бир 
бор қадр топди. Уларни мод-
дий ва маънавий қўллаб-қув-
ватлаш мақсадида бошланғич 
касаба уюшмаси томонидан 
ташкил этилган тушлик бар-
чанинг кўнглига илиқлик ки-

ритди. Иссиқ чой ва ширин-
ликлар устида қурилган суҳ-
бат эса «Маънавият соати»га 
уланиб кетди. 

Биргина бу эмас. «Ҳудуд-
газ Жиззах» газ таъминоти фи-
лиалида ходимларнинг жисмо-
ний тарбия билан мунтазам 
шуғулланишларини ташкил 
этиш орқали соғлом турмуш 
тарзига йўналтириш мақсадида 
тизимли ишлар йўлга қўйил-
ган. Яқинда ходимлар ўртасида 
спортнинг шахмат ва шашка 
турлари бўйича мусобақа ўт-
казилди. Ғолиблар ташкилот-
чилар томонидан муносиб тақ-
дирланди.

қўлдош ҲАсАнОВ,
«Ҳудудгаз Жиззах» газ 

таъминоти филиали
 бошланғич касаба 

уюшмаси раиси

с
ЕтакЧиликка 

аРалаР 
аРалаБ 
аЙланяПти 

«Ўткан кунлар» асаридаги Юсуфбек ҳожининг «Бу даргоҳдан ҳеч бир киши норизо бўлиб кетган эмас», 
деган гапи касаба уюшмаларига нисбатан қўлланилиши бежиз эмас. Чунки ишчи-ходимларнинг яхши- 
ёмон кунларида, бошига иш тушганида уларга елкадош бўлган касаба уюшмасига ишонч ҳам ўзгача. Бу-
нинг исботини Тўрақўрғон тумани тиббиёт бирлашмаси касаба уюшма қўмитасининг ҳисобот-сайлов кон-
ференциясида кўриш мумкин.

нурилла 
шАМсИЕВ
«ISHONCH»

Анваржон 
ҲАлИМОВ
«ISHONCH»

Вакилга Ваколат БЕРилган, 

аммо...

Дилшод олий ўқув юртини тамомлаб, ўз 
мутахассислиги бўйича ишга жойлашди. Аммо 
иш ҳақи уч миллион сўм атрофида экан. Бир 
ҳафтадан сўнг ҳафсаласи пир бўлиб, бўшашга 
қарор қилди. 

– Уч миллион сўм ойлик беришаркан, шун-
дан 2 миллион сўми йўл ҳақи ва тушликка ке-
тади. Бор-йўғи, бир миллион сўмга овора бўла-
манми? – дея ота-онаси олдида ўзини оқлади.

Онаси уни бу шаштидан қайтариш учун сўз 
қотди:

– Ён-атрофимизда шу пулга зорлар ҳам 
бор...

– Улар ўқимаган, она, мен эса, олий маълу-
мотлиман. Ҳеч бўлмаганда, 6-7 миллион сўм 
олишим керак.

– Бунинг учун аввал ўзингни кўрсати-
шинг керак, – дея гапга аралашди отаси.

Аммо Дилшод ўз фикридан қайтмади. 
 Дуогўйларининг панд-насиҳатларига қулоқ 
солмади. Ишдан бўшади. Айни кучга тўл-
ган, бир рўзғорнинг бошини тутадиган ёшда 
вақтини ижтимоий тармоқларни титкилаш би-
лан ўтказяпти.

Афсуски, орамизда бу йигит сингари 
ишлашни истамайдиганлар кўп. Баҳонаси ҳам 
бир хил – ойлик маош кам. 

Тўғри, аксар идора ёки ташкилотларда 
иш ҳақи рўзғор тебратишга, рисоладагидек 
яшашга етмайди. Ойликни ойликка аранг етка-
задиган оилалар кам эмас. Қозони ойлаб гўшт 
кўрмайдиган хонадонлар қанча? Улар учун 
саё ҳатга чиқиш, қимматбаҳо либослар кийиш, 
рес торанда овқатланиш, концерт томоша қи-
лиш орзу, холос. Лекин булар ишламаслик учун 
сабаб бўлолмайди. Чунки берса – ейман, бўл-
маса – ўламан, деб яшаш асло тўғри эмас. Бун-
дан фақат ўша инсоннинг ўзи ютқазади. Зеро, 
бир миллион сўм маош учун ишлашга чидама-
ган ғурур, бировнинг ҳисобига яшашга ҳам йўл 
бермаслиги керак.

Анча йил олдин бир масъулга ишсизлик 
муаммолари ҳақида савол берганимда «Ишлаш 
мажбурий эмас» деб жавоб берганди. Аслида 
ишсизлик билан ишламаслик орасида катта 
фарқ бор. Биз айнан ишламаслик ҳақида сўз 
юритмоқчимиз. 

Тўрт мучаси соғлом инсон борки, ўзини 
ўзи эплаши, ота-онага ортиқча юк бўлмаслиги 
жоиз. Шуни ҳам унутмаслик керакки, иш фақат 
тирикчилик воситаси эмас. 

Тўғри, ҳаётий эҳтиёж ва заруратлар, яъни 
озиқ-овқат, уй-жой, кийим-кечак, тиббий хиз-
мат ва бошқалар учун пул зарур. Бироқ инсо-
ният фақат моддият билан боғланиб қолиши 
ҳам адолатдан эмас. Жумладан, касб-ҳунар 
инсоннинг шахсий ривожида муҳим роль ўй-
новчи воситадир. У орқали ўз қобилиятимиз, 
билим ва малакамизни намоён қиламиз, кў-
никмаларимизни ривожлантирамиз. Шу би-
лан бир қаторда, жамиятга фойда келтирамиз. 
Муаллим, шифокор, муҳандис, фермер, олим, 
ижодкор, ҳайдовчи, деҳқон, чорвадор, хуллас, 
ҳар бир соҳа вакилининг ҳаётда ўз ўрни, зим-
масида вазифаси бор. 

Ишлаш орқали инсон ўзининг атрофдаги-
лар учун қанчалик кераклигини англайди. Ҳа-
ётга иштиёқи, ўзига ишончи ошади. Эътибор 
қилган бўлсангиз, ўз соҳасида муваффақиятга 
эришган инсонлар ёш кўринадилар, соғлом 
ва тетик бўладилар. Сифатли турмуш кечира-
дилар ва узоқ умр кўрадилар. Тайинли иши 
йўқлар эса турли касалликлар билан тез-тез 
оғриб қолади.

Ҳаётда, жамиятда ўз ўрнини топган киши-
лар билан суҳбатлашганимда, болалигидан 

ота-онаси касб-ҳунар ўргатишгани, ўқувчи-
лик йиллари ёзги таътил даврида бирон-бир 
идорада фаррошлик қилгани, қишлоқ хўжали-
гида ишлагани ҳақида эслашади. Айрим фер-
мер ва тадбиркорлар ишчи тополмай, сарсон 
бўлишини, одамлар уйда бекор ётиши, лекин 
ишлашга иштиёқи йўқлигидан норози бўли-
шади. 

Биз ўзбеклар меҳнаткашлигимиз билан ном 
қозонганмиз. Аммо бу хислат бугунги авлод-
ларга юқмаётгани хавотирли. Айрим ота-она-
лар мен кўрган қийинчиликни фарзандим кўр-
масин, деб ҳамма нарсани муҳайё қилиб қўй-
япти. Болаликдан эрка ўсган йигит-қизлар 
машаққатли меҳнатга дош беролмаяпти. 

Яна бир гап. «болалар меҳнати», «мажбу-
рий меҳнат»га қарши кураш фонида ёшлар 
 шуурида гўёки иш ёмон деган тушунчани 
сингдираётгандекмиз. Ҳозир нафақат шаҳар, 
балки қишлоқлик ўғил-қизлар орасида ҳам 
меҳнатни хуш кўрмайдиганлари кўпаймоқда. 
Улар ҳар доим шундай бўлаверади, мен ота- 
онамнинг топганини еб юравераман, деб ўй-
лашади. Айрим хонадонларда ё оила бошлиғи, 
ё бирон ака хорижда қийналиб пул топади. 
 Бош қалар шу пулга кайф-сафо қилиб яшайди. 
Ўша ота ёки ака қандайдир касалга чалиниб, 
қайтиб келганида уйда уни даволатишга на пул 
бўлади, на унга меҳр кўрсатадиган яқин инсон. 
Бу каби ҳолатлар «қирқимгача отам боқади, 
қирқдан кейин болам» деган мақолни ёдга со-
лади. Ёшлигида ишлашни ўрганмаган одам 
рўшноликка эришолмайди. Шу жумладан, 
фарзандини боқимандага айлантирган ота- 
оналар қариган чоғида бунинг жабрини торти-
шади. Боласининг бемеҳрлигидан азият чеки-
шади. 

Ҳа, инсон фақат пул учун ишламайди. 
Шундай бўлганда эди, бадавлат инсонлар ҳеч 
иш қилмасдилар. 

Ривоят қилишларича, чўлда бир сайёҳ тош 
думалатиб кетаётган кишини учратиб, «Нима 
қиляпсиз?» деб сўрабди. «Кўрмаяпсизми, тош 
итариб, азоб чекяпман», деб жавоб берибди ҳа-
лиги одам. Сайёҳнинг олдидан тош думалатиб 
кетаётган яна бир одам чиқибди. Унга ҳам шу 
саволни берибди. Ундан «оилам учун меҳнат 
қиляпман», деган жавобни олибди. Тош дума-
латиб кетаётган учинчи инсонга ҳам шу савол 
билан мурожаат қилибди. «Мен бу тошдан гў-
заллик яратмоқчиман, токи бутун дунё унга 
мафтун бўлсин». 

Ҳар қандай меҳнат унинг моҳиятини англа-
маган инсон учун азобли туюлади. Ишлайди-
ган кишининг эртанги кунга ишончи баланд 
бўлади. Бугун бир сўмга бажарадиган ишини 
эртага 10, индинга 100 сўмга, бора-бора ундан 
ҳам қимматроққа бажарадиган даражага эри-
шади. Меҳнат орқали инсоннинг қадр-қиммати 
ортади.

Сунъий интеллект тобора ривожланиб бо-
раётган ҳозирги даврда ёшларнинг фикрламас-
лиги, ишламаслиги, ижод қил-
маслиги, инсоният та-
наззулига сабаб бўлиши 
мумкин. Бунинг олдини 
олиш учун – ишлаш за-
рур. Зеро, ишлаш фақат 
қора меҳнатдан иборат 
эмас. Юқорида тилга ол-
ганимиз – ишсизлик, иш 
ҳақининг камлиги каби 
муаммоларни ҳам фақат 
яхши ишлаш, ижод қи-
лиш орқали ҳал этиши-
миз мумкин.

Қарши туманининг «Боғобод» маҳалласи, Узун 
Наво қишлоғи. Унинг ҳудудидан Қашқадарё вилоя-
тининг энг узун ва серсув дарёси – Қашқадарё оқиб 
ўтади. Бироқ дарё ўзанларига маҳаллий аҳоли то-
монидан маиший чиқиндилар ва қурилиш матери-
аллари қолдиқларини чиқариб ташлаш одатга ай-
ланган. Маҳалланинг кайвонилари эса олдинлари 
бундай бўлмаганини таъкидлашади. 

– Бир пайтлар кўкламда дарё бўйида  сайллар 
ўтарди, – дейди шу ерлик Бўри Худойқулов. – Маза 
қилиб ўйнардик. Бугун-чи? Дарё соҳили кета-кет-
гунча чиқиндихонага айланган. Кайфиятинг кўта-
рилиш ўрнига нафратланиб кетасан. Маҳалламиз 
билан чиқинди олиб кетувчи ташкилотлар шарт-
нома қилмаган. Шу боис одамлар уларни шу ерга 
олиб келиб ташлашади. Бир неча бор маҳалланинг 
фаол йигитлари биргаликда тозалашди. Лекин ба-
рибир ташлайверишади. Чиқиндилар чирийди. 
Ҳар хил эпидемия тарқалиши мумкин. Дайди ит-
лар кўпайиб, касаллик тарқатувчи манбага айланиб 
қолди. Мутасаддилардан илтимосимиз шуки, би-
рорта чиқинди ташувчи корхона билан шартнома 
қилинса, бундан ташқари, дарё бўйларини улардан 
фойдаланмоқчи бўлган тадбиркорларга бўлиб бе-
ришса. Шунда бу ерлар обод бўлиб қолармиди? 

Қашқадарёнинг умумий узунлиги 204,2 кило-
метрни ташкил этади. Сув ўтказиш қобилияти 500 
куб метргача. Вилоятнинг 9 та туманига сув етка-
зиб беради. Дарёнинг қирғоқбўйи минтақа ҳудуди 
ўнг ва чап томонлардан 55 метрдан, жами 110 метр 
қилиб белгиланган. 

Ачинарлиси, Узун Наводаги ҳолатни 9 та ту-

манда ҳам кузатиш мумкин. Шу ўринда савол 
туғилади? Масъуллар нега бу ҳолатга жиддий эъ-
тибор қаратишмаяпти? Ёки Қашқадарё бизга керак 
эмасми? Ҳудудда экологик вазиятни назорат қи-
лувчи вилоятнинг Экология, атроф-муҳитни муҳо-
фаза қилиш ва иқлим ўзгариши бошқармасининг 
туман бўлими масъуллари ҳолатдан хабардорми? 
Хабардор бўлишса, қандай чоралар кўришмоқда?

– Қарши тумани «Боғобод» МФЙ ҳудудидан 
оқиб ўтувчи дарё бўйлари чиқиндихонага айланиб 
кетгани хусусида мурожаат тушган, – дейди бош-
қарманинг туман бўлими раҳбари Шуҳрат Аманов. 
– Мурожаатни ўрганиш давомида дарёнинг муҳо-
фаза майдонига аҳоли томонидан ҳар хил чиқин-
дилар тўкиб кетилгани аниқланди. Бу ҳолат бўйича 
маҳалла раисига маъмурий жарима қўлланилди. 
Қайта такрорланмаслиги учун унга мажбурий кўр-
сатмалар берилди. Бу каби ҳолатларнинг олдини 
олиш мақсадида доимий равишда тегишли таш-
килотлар билан ҳамкорликда назорат-рейд тад-
бирлари ўтказиб келинмоқда. Олдинроқ маҳалла-
даги бир фуқарога нисбатан ҳам маъмурий жарима 
жазоси қўлланилиб, ҳуқуқий тушунтириш берил-
ганди. 

Лекин дарё қирғоғида йиғилиб қолган чиқин-
дилар уюмидан билиш мумкинки, бу ер йиллар да-
вомида тозаланмаган. Эҳтимол, ёш авлод тушунча-
сида дарё қирғоғи чиқиндихона сифатида шаклла-
ниб ҳам қолгандир. 

Вилоятда Қашқадарёнинг минтақа ҳудудини 
тоза-озода сақлаш, дарёнинг табиий ҳолатига зиён 
етказилишининг олдини олиш бўйича бажарила-

ётган ишлар ҳақида, афсуски, Экология, атроф-
муҳитни муҳофаза қилиш ва иқлим ўзгариши бош-
қармасидан маълумот ололмадик. 

Қашқадарё вилояти Чиқинди полигонларини 
бошқариш дирекциясига қарашли 15 та қаттиқ 
маиший чиқинди полигони мавжуд, 13 та чиқинди-
ларни қайта ишлаш корхонаси бор. Бироқ маҳалла-
лар билан корхоналар ўртасида тузилган шартнома 
бандлари бажарилмаслиги аҳолининг чиқинди-
ларни ўзлари қулай деб билган ҳудудларга чиқариб 
ташлашига сабаб бўлмоқда. Бу ҳолат экологик ва-
зият бузилишга олиб келмоқда. 

Вазирлар Маҳкамасининг 2019 йил 11 декабр-
даги қарорига асосан дарё минтақа ҳудудидан оқи-
лона фойдаланиш юзасидан тегишли ташкилот-
ларга қатор ваколатлар берилган. «Аму-Қашқа-
дарё» ирригация тизимлари ҳавза бошқармаси 
томонидан бу борада баъзи ишлар амалга оширил-
ган. 

– Ер майдонларидан унумли фойдаланиш ва 
даромад олиш мақсадида бошқарма ўз тасарруфи-
даги сув фонди ерларини ижарага бериш ҳуқуқига 
эга, – дейди ушбу бошқарманинг бўлим бошлиғи 
Қўзивой Муродов. – Ерни ижарага олган фуқаро-
лар эса у ерда боғ яратиши, картошка, пиёз, ғалла, 
сабзи, полиз ва дуккакли экинлар экиши мумкин. 
Шу мақсадда ўтган йиллар давомида Қашқадарё 
минтақа ҳудудига қарашли 116,56 гектар ер май-
дони 84 кишига шартнома асосида берилган. У 
ерлардан белгиланган тартибда фойдаланиб ке-
линмоқда. Бу эса дарё қирғоқларининг маълум 
қисми чиқиндихонага айланишининг ва ноқону-
ний тарзда қум-тош қазилишининг олдини олади. 

«Аму-Қашқадарё» ирригация тизимлари ҳавза 
бошқармаси берган маълумотларга қараганда, 
Қашқадарё минтақа ҳудудида 50 мингдан ортиқ 
кўчатлар ўтқазилган. Лекин дарёнинг узунлиги 204 
километрлигини, минтақа ҳудуди икки қирғоқни 
ҳисоблаганда 110 метрни ташкил этишини ҳи-
собга олсак, мавжуд майдон 2224 гектарни ташкил 
этади. Унинг бор-йўғи 117 гектарга яқинидан сама-
рали фойдаланиш дарё ва унинг атрофидаги эколо-
гик вазиятни яхшилаш имконини бермайди. 

Бекзод Дониёров Қамаши туманидаги «Сарбо-
зор» маҳалласида яшайди. У «Аму-Қашқадарё» ир-
ригация тизимлари ҳавза бошқармаси билан ижара 
шартномаси тузиб, дарёнинг қишлоғидан ўтадиган 
қисмидан 50 сотих ер олди. Айни пайтда ток, турли 
мевали ва манзарали дарахтлар экиб, парваришлаб 
келмоқда.

– 20 сотих ерга павлония экдим, 20 сотихида 
экспортбоп ток  парваришлаяпман, 10 сотихини 
мевали боғ қилдим, – дейди у. – Бу ер илгари 
чиқиндилар йиғилиб қолган жой эди. Махсус 
техникалар билан суриб, чиқиндиларни чиқа-
риб, ер очдик. Сўнг боғ ташкил этдик. Илк ҳо-
силини ҳам олдик. Биринчидан, дарёнинг бўйи, 
сув муаммо эмас, иккинчидан, дам олиб ётган ер 
бўлгани учун ҳосил ҳам яхши бўляпти. Атрофи-
мизда ер кўп, лекин қишлоқдошларимизда шарт-
нома тузиб, дарё атрофларини обод қилишга 
хоҳиш сезилмайди. Бунақада ер чиқиндихонага 
айланади-да...

Таъкидлаш жоизки, Қашқадарё вилоятнинг қон 
томиридек гап. Дарёнинг суви сабаб қишлоқ хўжа-
лигида юқори натижаларга эришилмоқда. Ерлар 
ўзлаштирилиб, янги боғ-роғлар яратилмоқда, экин 
майдонлари очилмоқда. Бироқ унинг минтақа ҳу-
дудини аянчли ҳолатга келтириб қўйиш бора-бора 
дарё сувлари заҳарланишига, қирғоқлари заифла-
шишига олиб келиши, шубҳасиз.

Маҳаллий аҳолининг таъкидлашича, чиқинди-
ларни олиб кетиш бўйича шартнома тузиш ишлари 
оқсамоқда, экология ходимлари эса асосан аҳо-
лини жаримага тортишни вазиятнинг ечими, деб 
билишади. «Аму-Қашқадарё» ирригация тизим-
лари ҳавза бошқармаси эса минтақа ҳудудидаги 
сув фонди ерларини ижарага бериш яхши самара 
келтиришидан умидвор.

Бир сўз билан айтганда, ташки-
лотлар ва аҳоли ўртасида уз-
вий занжир йўқлиги, дарёнинг 
экологик вазиятини барқа-
рорлаштириш борасида за-
рурий чора-тадбирлар ишлаб 
чиқилмагани кундай рашван. 
Бу суви камайиб, ўзанлари 
кенгайиб бораётган Қашқа-
дарё қирғоқларини норасмий 
чиқинди полигонларига айла-
нишига сабаб бўлмоқда. 

АСРИМИзнИнГ ГлОБАл МУАММОлАРИДАн БИРИ СУв ТАнҚИСлИГИ БИлАн 
БОғлИҚ. КейИнГИ йИллАРДА БУ ТАҚЧИллИК МАМлАКАТИМИз ҚИШлОҚ 

ХЎЖАлИГИДА ҲАМ ҚАТОР МУАММОлАРнИ КелТИРИБ ЧИҚАРМОҚДА. СУвнИнГ 
МИнеРАл ҲОлАТИнИ САҚлАШ, ДАРё ЎзАнИ ҲУДУДИнИ ТУРлИ ЧИҚИнДИлАРДАн 
АСРАШ, ТАБИАТИГА зИён еТКАзМАСлИК БОРАСИДА СезИлАРлИ ИШлАР ОлИБ 

БОРИлАёТИР. БИРОҚ нАТИЖАлАР КЎзГА КЎРИнМАёТГАнДеК ТУЮлАДИ.

ҚаШҚаДаРЁ
БиЗга кЕРак Эмасми?

The Economist: украина аҚШ ёрдамини
 «юз йиллар» давомида тўлайди

Украина нодир металлар бўйича Дональд Трамп шартларига асосланган битимни имзолаб, тўловлар юз йил-
ларга чўзилиши мумкин бўлган хавфга дуч келмоқда. Бу ҳақда «The Economist» нашри хабар берди.

Шартнома шартига кўра, келажакда 
давлат табиий ресурслари ва инфрату-
зилмасидан олинадиган даромаднинг 
50 фоизи Америка махсус инвестиция 
фондига йўналтирилади. Ушбу маб-

лағлар жами 500 миллиард долларга ет-
гунига қадар тўланиши керак.

«Ҳозирги давлат даромадлари эъти-
борга олинса, бу жараён юз йиллар да-
вом этиши мумкин»,  деб ёзади нашр.

Дастлаб Украина фойдали қазилма-
ларни янги ҳарбий ёрдамга алмашти-
риш таклифини берган эди, аммо Трамп 
шартларни ўзгартириб, аввалги ёрдам 
учун компенсация талаб қилди.

макрон аҚШга
 жўнаб кетди

Франция президенти Эммануэль Макрон Европа 
 Иттифоқи ва НАТО етакчилари – Европа Комиссияси 
раҳбари Урсула фон дер Ляйен, Европа Кенгаши раиси 
Антониу Кошта, Германия канцлери Олаф Шольц, Бри-
тания бош вазири Кир Стармер, Туркия президенти Ре-
жеп Таййип Эрдўғон, Венгрия бош вазири Виктор Ор-
бан билан телефон мулоқоти ўтказди. У кеча  Вашинг-
тонга Дональд Трамп билан учрашиш учун етиб борди. 

Яхшилар масъулият билан иш қилишлари учун қонунларга муҳтож бўлмайдилар. 
ёмонлар қонунларга чап бериш учун йўл топадилар. 

АФлОТУн

улар трампни 
кўндиришмоқчи

Британия бош вазири Кир Стармер ва Франция прези-
денти Эммануэль Макрон Дональд Трампни Россия би-
лан тўғридан-тўғри музокаралардан воз кечишга кўн-
дириш ниятида, – деб ёзади «The Times».

Нашр маълумотига кўра, Стармер ва Макрон қуйидаги муқо-
бил режани таклиф қилган: агар АҚШ Москва билан музокара-
лардан воз кечса, Европа Иттифоқи Украи  на хавфсизлик кафо-
латларини ўз зиммасига олади, Европа Киевни молиялаштиради, 
шу билан АҚШ-Россия келишувига йўл қўймайди.

Трамп ҳозирча Европа етакчилари  ташаббусига изоҳ бер-
мади.

Украина президенти Владимир Зеленский можарони тугатиш ёки 
Украина НАТОга қўшилиши учун лавозимидан кетишга тайёрлигини 
билдирди.

«Агар сизга менинг кетишим жуда зарур бўлса – тайёрман. Буни 
НАТОга аъзоликка алмаштиришим мумкин», деди у. 

Зеленский тинчлик ёки 
нато аъзолиги учун 

лавозимидан кетишга тайёр

газетанинг полиграфик 
жи ҳатдан сифатли чоп 

этилишига босмахона масъул.
газетанинг етказиб

 берилиши учун обунани
 расмийлаштирган

 ташкилот жавобгар.

Азиз газетхон!

Мароқли 
дам олинг!

Инсоннинг оти бўлмаса, ўзи ҳам йўқ демакдир, 
шунингдек, тили бўлмаган инсон ҳам соқовдир.

Исмоил ГАСПИРАлИ

Насиба Абдуллаева  ижросида

«Бахт ўзи нимадир?» қўшиғи

Бахт ўзи нимадир, мен билолмадим,
Севги нима экан, тушунолмадим.
Аммо армонларнинг азобларидан,
Қанча тиришсам ҳам, четда қолмадим.

Аввало, мақола мазмуни сарлавҳада бўй кўрсатиши 
керак. Бу мезонни миллий матбуотимизга тамал то-
шини қўйган жадидларимиз – Маҳмудхўжа Беҳбудий, 
Абдурауф Фитрат, Саидризо Ализода, Ҳожи Муинлар 
ўз мақолаларида акс эттирганлар. Масалан, 1913-1919 
йилларда «Самарқанд», «Ҳуррият», «Меҳнаткашлар то-
вуши», «Иштирокиюн» газеталари, «Ойина» журналида 
юқорида номлари келтирилган маърифатпарвар бобо-
ларимиз имзоси билан чоп этилган «Сарт сўзи мажҳул-
дир», «Тиётр надур?», «Ҳақиқат ҳар тарафдан зуҳур 
этар», «Тилимиз», «Фарзанд тарбияси», «Самарқандда 
матбуот аҳволи» каби мақолалар мазмуни уларнинг сар-
лавҳасидаёқ сезилиб турган.

устоз журналист Аҳмаджон Мухторовнинг 
«газета – ақл қайроғи, тафаккур чироғи, 
ижод  қаймоғи, юрак қийноғи» деган нақл-
сифат ибораси ўз даврида ҳамкасблар учун 
шиор эди. бош муҳаррир бу гапига, аввало, 
ўзи амал қиларди. Мабодо қўлига бетак-
рор, чиройли сарлавҳали мақола тушиб 
қолса, «вёрстка»ни бузиб бўлса ҳам, ўшани 
 қўйишга интиларди. Ва ҳаракатини «би-
ласизларми, муаллиф мақола ёзишга ҳам, 
сарлавҳа топишга ҳам бирдек куч сарфла-
ган», деб изоҳларди. Ҳар галги «летучка»да  
гапни газетанинг янги сонидаги мақолалар 
сарлавҳаларини таҳлил қилишдан бош-
ларди. ундан кейин Марди нуриддинов, 
Ҳабиб темиров бош муҳаррир бўлганда ҳам 
бундай муносабат давом этди. негаки, бу 
усул  самарқанд журналистика мактабида 
йиллар давомида  шаклланганди. 

Яшириб нима қиламиз, бугун бирорта нашрда «Пле-
нум бўлиб ўтди», «Вилоят кенгаши сессияси», «Ҳа-
шар уюштирилди», «Ҳамшаҳримиз ғолиб», «Мева-чева 
кўпаяди», «Мактабда Навоий эсланди», «Тақдимот ўтка-
зилди» каби сарлавҳалар қўйилса, у нафақат ўқувчи аса-
бига тегади, балки шу нашр ходимлари малакасизлигини 
ҳам кўрсатади. Мамлакатдаги янги ижтимоий-сиёсий ва-
зият, очиқлик ва ижтимоий тармоқлар айрим газетачи-
ларга сарлавҳа қўйишда маҳоратдан ташқари жасорат 
ва билим ҳам кераклигини эслатди. Шу сабабли кейинги 
5-6 йил ичида вақтли матбуотдаги сарлавҳаларга «жон» 
кирди. Хусусан, сиёсий партиялар ўртасида бўлиб ўт-
ган баҳслар чоғида сарлавҳадаги ҳар бир сўзни, ҳатто 
тиниш белгиларини қўйиш учун ҳам изланишга, қонун-
ларни ўрганишга, ўзбек халқ мақолларини қайта-қайта 
ўқишга тўғри келди. Натижада диққатни тортадигангина 
эмас, мақола  моҳиятини аниқ очиб берадиган сарлавҳа-
лар юзага келди. Фикримнинг исботи учун улардан ай-
римларини эслатиб ўтсам: «Фаол депутатларсиз демок-
ратия бўлмайди» («Ўзбекистон овози»), «Халқ юрагига 
йўл унинг дардига дармон бўлишдан бошланади» («Адо-

лат»), «Кўнгилларга қулоқ тутайлик» («XXI аср»), «Эзгу 
ишлар рўёбига нима халал бермоқда?» («Миллий тикла-
ниш»), «Тақиқ эмас, муқобил ечимлар керак» («Оила ва 
табиат»).

Дарҳақиқат, сарлавҳани бир нафасда ёки бир кўз 
югуртиришда ўқишга улгурмаса, ўқувчининг ҳафсаласи 
пир бўлади, газетани шунчаки варақлаб қўя қолади. 

Сарлавҳа танлашда тил имкониятларидан кенг фой-
даланиш ҳам маҳорат талаб қилади. Вақт ўтгани сайин 
мақола ёзиш ва унинг сарлавҳасини танлашга бўлган та-
лаб ҳам ўзгариб бораверади. Бунда газетхон эҳтиёжи ва 
талаби асосий ўрин тутади.

Сарлавҳанинг ўзбек халқ мақолларидан, иборала-
ридан олиниши унинг саводлилигини, эътиборни тор-
тишини таъминлайди. Йиллар давомида шууримизда 
 шаклланган бу тушунчалар ўқувчида шундай мақола-
ларни мутолаа қилишга қизиқиш уйғотади. Мисол учун 
«Зарафшон» газетасида шу йил ичида берилган айрим 
сарлавҳаларни  келтириб ўтсам: «Қуш уясида кўрганини 
қилади» (20-сон), «Илмсиз бир яшар, илмли минг яшар» 
(20-сон), «Олдингдан оққан сувнинг қадри йўқ» (19-
сон), «Олим бўлсанг – олам сеники» (16-сон), «Уйдаги 
тарбия кўчада кўринади» (21-сон).

Илгари ҳар бир раҳбарнинг иш столида «Ўзбек 
халқ мақоллари» рисоласи турарди. Худди шундай, бош 
муҳаррир столида ҳам. Аҳмаджон Ғуломович уни ва-
рақлаб турганини кўп бор кўрганман. Энди-чи? Камина 
бу хил рисолани нафақат муҳаррирлар, ҳатто айрим тил-
шунос олимлар қўлида ҳам кўрмаяпман. Яқинда Тош-
кентдаги китоб дўконларини ахтариб, мақоллар кито-
бини топа олмадим. 

Сарлавҳанинг яна бир нозик жиҳатини эслатиб ўт-
моқчиман.

Айтайлик, газетада «Боғлар кенгаяди»  сарлавҳали 
мақола босилди. Унда Боғолон қишлоғидаги мавжуд боғ 
икки гектарга кенгайтирилгани ҳақида ахборот берилган. 
Лекин кўриниб турибдики, сарлавҳа умумий бўлиб қолган. 
Агар уни «Боғолон боғи икки гектарга кенгаяди» деб қўй-
сак-чи? Бу ҳолда сарлавҳага иккита маълумот сингдири-
лади. «Кўчага сув келди», «Қишлоқ ободонлашди», «Янги 
мактаб», «Қарз ундирилди»  каби сарлавҳалар ҳам юқори-
даги сингари бойитилса, биринчидан, муаллифнинг мақ-
сади ойдинлашади, иккинчидан, мақоланинг ўқишлилиги 
ошади, учинчидан, у эътиборни тортади. 

Аслида одамлар газетани ўз ҳаётлари, фаолиятла-
рига оид саволларга жавоб топиш учун ўқишади. Сар-
лавҳага муайян саволнинг қўйилиши ўқувчи кўнглидаги 
ўйга мос келса, у ўзи қизиқиб юрган саволга жавобни 
излайди. Жумладан, «Биз кимларга ҳайкал қўйдик?» 
(«Ҳуррият»), «Гугурт қутисида нечта чўп бор?», «Газ 
ҳисоблагичлар нега «ухлаб» қоляпти?», «Ёшлар нега 
оила қуришни исташмаяпти?» («Ишонч»), «Бизнесга 
оид қайси фикр хато?» («ХХI аср»), «Эркатой ҳайдовчи-
ларни тийиб қўйиш вақти келмадимикин?» («Адолат») 
каби сарлавҳали мақолаларни ўқувчи иштиёқ билан му-

толаа қилишига ишонаман. Чунки улар бу саволлар атро-
фида ўз нуқтаи назарларини ҳам аниқлаб оладилар. 

савол тариқасида қўйиладиган баъзи сар-
лавҳаларда эса давр ёки қонун, миллий 
менталитет талаби эслатиб ўтилади. бу ҳам 
яхши усул. Мисол учун, «Осмондаги Ой 
эмас,  саволга жавоб, таклифга муносабат 
керак», «тил йўқолса, миллат йўқолади» 
(«Ўзбекистон овози»), «битирувчи учун 
кафолатланган биринчи иш жойи керак», 
«бургутни какликка айлантирмайлик» 
(«Адолат»), «Исм таваккалига танланмас-
лиги керак» («Миллий тикланиш»). бундай 
сарлавҳалар нафақат партия электоратини, 
балки жамиятнинг ҳар бир аъзосини ҳушёр 
торттириши табиий.

Тўғри, сарлавҳа топишда маҳоратни ишга солиш, кўп 
манбаларни қараш, муҳими, ўзига хосликка интилиш шарт. 
Аммо  бу борада ўқувчи савияси ва дидини ҳам унутмаслик 
зарур. Мен бу гапларни бежиз айтмаяпман. Бир пайтлар 
матбуот нашрларида «Илон ютган одам», «Туя минган ча-
вандоз», «Тилнинг тилими» каби сарлавҳалар билан мақо-
лалар чиққанида зиёлилар ўртасида жуда кўп мулоҳазалар 
юзага келганди. Ҳақиқатан ҳам, илон одамни ютганми ёки 
одам илонни? Чавандоз туя ҳам минадими? Тилнинг ти-
лими нима ўзи? Демоқчиманки, ҳар бир сарлавҳа, аввало, 
муштарийга тушунарли ва давр руҳига муносиб бўлсин, 
муаллифнинг айтмоқчи бўлган гапига мос тушсин.

Бир қарашда, сарлавҳа қўйиш газетачиликдаги ўнта 
вазифанинг  биттасидек кўринади. Аслида бундай эмас, 
мақола ёзиш сарлавҳа  топиш, қўйишдан бошланади. 
Сарлавҳа ўзида  нафақат ижодкор маҳоратини, балки жа-
миятдаги муҳитни ҳам акс эттиради. Қолаверса, мута-
хассислар тарихни яратишда, уни қоғозга туширишда, 
энг аввало, матбуот нашрларидаги сарлавҳаларга асосла-
нади. Шуни ҳисобга олиб, Ўзбекистон журналистика ва 
оммавий коммуникациялар университети олимлари, Ўз-
бекистон Журналистлар уюшмаси бу борадаги тажриба-
лар ҳақида ихчам қўлланмалар яратса, имкони бўлганда, 
журналистлар иштирокида ўқув машғулотлари ёки му-
нозаралар уюштирса, мақсадга муво-
фиқ бўлар эди.

Энди сўзимнинг ибтидоси-
даги фикрга тўхталсак. Умуман, 
газетадаги  ҳар бир белги пар-
доз саналади, жумладан, сар-
лавҳа ҳам. Бироқ сарлавҳа, на-
заримда, пардоздан кўра, кўпроқ 
муаллифнинг ташриф қоғозига, 
таҳририят савиясининг меъёрига 
ўхшаб туюлди.

Сиз нима дейсиз, азиз ҳам-
касблар?

Ҳокимлар ҳақида 
яхши-ёмон фикр-

лар кўп. Мен 
икки ҳо-
ким фао-
л и я т и 
тўғриси-

д а г и к и т о б н и 
ў қ и г а н - ман. Бирин-
чиси, анча йиллар бурун 
Сирдарё ви- лоятида ишла-
ган бир ҳоким ҳақида эди. Аммо бу 
асар ўқувчилар назарига тушмасиданоқ жид-
дий эътирозларга сабаб бўлди. Айниқса, ўша вақтдаги 
вилоят ҳокими Равшан Ҳайдаров катта бир йиғилишда 
асар «қаҳрамони»га яхшигина «баҳо» берди.

– Элнинг юки оғир бўлади. Бу масъулиятни зимма-
сига олган инсон, энг аввало, халқ дарди билан яшаши 
лозим, – дея гап бошлади у. Сўнгра ўша ўз номига «би-
тик» биттирган ҳокимни жойидан турғазиб, сўзида давом 
этди. – Сен номингни тарихга муҳрлаб қўйишни истаб-
сан, қаршилик йўқ. Аммо Гулистон шаҳридаги маҳал-
лаларга бир боқдингми? Кўрсатган кароматинг шаҳарга 
кўрк берадиган кўчада ҳеч бир режага асосланмаган 150 
та дўкон қуришга изн берганинг бўлди, чоғи. Пала-пар-
тиш қурилишдан халқ азоб чекяпти. Шаҳарни обод қи-
лиш учун амалга оширган бирор ишингни айт, сени мадҳ 
этилган китобга киритайлик...

 Кўп ўтмасдан ўша «китоб» ҳам, ҳоким ҳам одамлар 
хотирасидан ўчиб кетди. 

Иккинчи китоб эса, «Жоним фидо бўлсин, сенга 
элим!» деб номланган. Бу китоб Қўшработ ва Каттақўрғон 
туманлари ҳамда бир муддат Самарқанд вилояти ҳокими 
бўлиб ишлаган Аъзамхон Баҳромовнинг ҳаёти ва меҳнат 
фаолиятига бағишланган. Марҳум Аъзамхон Баҳромов 
халқ меҳрини қозона олган раҳбар эди. Ҳар икки туман 
аҳолиси бу инсон ҳақида фақат илиқ гаплар айтишади.

– Туманимизни кўп инсонлар бошқарди. Раҳбар би-
лан раҳбарнинг фарқини Аъзамхон Баҳромов ҳоким бўл-
гач, ҳис қилдик, – дейди қўшработлик меҳнат фахрийси 
Камолиддин Саидов. – Ички йўлларни қўя туринг, марка-
зий кўчалар кундуз куни қоқилиб йиқиладиган даражага 
келиб қолганди. У кишининг раҳбарлигида марказий 
қўрғонда улкан бунёдкорлик ишлари амалга оширилди. 
Қўшработни ўттиз йиллик мудроқликдан уйғотди. Одам-
лар руҳия тидаги ўзгаришлар, туманнинг бугунги қиёфаси 
бош меъмори ана шу инсон бўлган. Халқимиз у кишини 
сира эсдан чиқармайди.

Аъзамхон Баҳромовнинг Каттақўрғон туманидаги фа-
олиятини бир-иккита мақола билан ёритиб бўлмайди. Шу 
боис каттақўрғонликлар истаги асосида каттагина  ҳаж мда 
китоб яратилди. Китоб ҳақида уни нашрга тайёрлаган 
Муҳаммадали Эргашев, Одил Олимжонов ва Жаҳонгир Са-
фаровлардан ўтказиб, бирор гап айтиш қийин. 

Яхшилар ёди эл хотирасида мангу яшаркан. Халқ 
меҳрини қозонган инсон яқинда яна эсланди. Туман мар-
казида ташкил этилган хотира тадбирида туман фаол-
лари, марҳумнинг оила аъзолари, яқинлари, дўстлари, ка-
саба уюшмалар ва кенг жамоатчилик вакиллари иштирок 
этиб, фидойи инсонни ёд этишди.

– Тадбир доирасида ташкил этилган «Заковат» ўйи-
нига ҳомийлик қилдик. Унда каттақўрғонлик ёшлар ва 
катталардан иборат 16 та жамоа иштирок этди, – дейди 
Ўзбекистон касаба уюшмалари Федерацияси Самарқанд 
вилояти кенгаши раисининг ёшлар масалалари бўйича 
маслаҳатчиси Ферузбек Раззоқов.

Турли соҳа вакилларидан иборат билимдонлар 
баҳсида бош соврин «Ёшлар» жамоа сига насиб этди. 
«Оловли Каттақўрғон» ҳамда «Ўқитувчи» жамоалари  
кейинги ўринларни эгаллашди.  Ғолиб жамоалар аъзо-
ларининг барчасига касаба уюшмалари томонидан Хо-
разм вилоятига 3 кунлик бепул саёҳат йўлланмаси топ-
ширилди.   

нурбек ФАХРИДДИнОВ                                   

таШРиф ҚоҒоЗи

Фармон тОшЕВ,
Ўзбекистонда 

хизмат кўрсатган 
журналист

Яқинда зиёлилар даврасида ўқимишли киши ўтирганларга қўлидаги газетани кўрсатиб, «Қаранг, «Кўрга-
нинг эмас, еганинг сеники!». Сарлавҳани ниҳоятда чиройли, кўринарли қилиб беришибди. Сарлавҳа газе-
танинг пардози-да!», деди. Эҳтимол,  бу гапда ҳам жон бордир, камина шу соҳанинг одами бўлганим учун 
бу сафар айнан сарлавҳалар ҳақидаги хулосаларим билан ўртоқлашгим келди.

1940 йилларда Матвафо бобом 
урушга кетишларидан олдин 
 уйимиз атрофидиги ариқ бўй-
ларига тут, жийда, ўрик, олма, 
оқ терак, тол, гужум, туронғил 
кўчатларини экиб кетган экан. 
йиллар ўтиб мевали дарахтлар 
ўз ҳосилини берган. Айниқса, 
урушдан кейинги очарчилик, 
қаҳатчилик йилларида момола-
римиз оқ тутлар, ўрик мевалари, 
қоқилари, жийдаларни қишга 
ғамлаб қўйишган. Шулар билан 
жон сақлаб баҳорга чиқишган.

Ҳозир бобом эккан тутлардан 5-6 
тупи сақланиб қолган, холос. Улар биз 
учун тирик ёдгорлик. Мен Матвафо бо-
бомни кўрмаганман, лекин иккинчи 
жаҳон уруши жангларида қатнашиб, ҳа-
лок бўлганини биламан. 

Ўтган йили опам бизларга ташвиш ли 
қўнғироқ қилиб, қишлоғимиздаги Эр-
кабой фермер уйимиз олдидан ўтган 
ариқни қаздириб тупроқларини ўзининг 
ғишт заводига олдиргани, ариқ бўйида 
ўсиб турган тол, терак, жийда, беҳини 
таг-туги билан суғуртириб ташлага-

нини айтди. Йиллар давомида ҳар йили 
эрта баҳорда дов-дарахтларимизга 
ин қуриб полапон учирма қиладиган 
турфа қушларнинг уялари ҳам бузилди, 
чуғур-чуғурлари тинди.

Вақт ўтиб фермернинг невараси ка-
салланиб, юролмай қолди. Ҳиндис тонга 
олиб бориб даволатиб ҳам келди, аммо 
фойдаси бўлмаган. Бола умрбод ноги-
ронга айланди.

Пойтахтга келганимга ҳам 20 йил-
дан ошди. 2014-2015 йилларда биз-
лар истиқомат қилаётган Аспирантлар 
ётоқхонаси олдидаги йўл бўйида ўсаёт-
ган азим чинорлар, тераклар бирданига 
кесила бошлади. Сабабини суриштир-
сак, тераклар эрта баҳорда гуллаганда 
ўзидан кўзга кўринмас чанглар чиқа-
риб, инсонларда аллергик касалликлар 
келтириб чиқараётганмиш... 

Оқибатда нима бўлди? Тошкент 
шаҳри ҳавоси ифлослиги бўйича дунё 
мамлакатлари орасидаги рейтингда 
юқори ўринларни кўрсатмоқда. Бун-
дан 50-60 йил илгари пойтахтда туғи-
либ ўсган ва яшаган инсонлар терак-
лар ёки чинорлар туфайли аллер-

гик касал орттирмаганлар. Аксинча, 
дов-дарахтлар транспортлардан, 
турли завод-фабрикалардан чиққан 
заҳарли газларни ютиб шаҳар ҳаво-
сини тозалаб, атроф-муҳитга гўзал-
лик бахш этиб турган.

Дов-дарахтларга қирон келтириш 
фақатгина Тошкент шаҳрида эмас, бош-
 қа вилоятларда ҳам урчиб кетди. Ҳо-
зирги кунда менинг киндик қоним 
томган Урганч тумани, Юқорибоғ қи-
шлоғида бирорта кекса чинор, оқ тол, 
тут, жийда, жигилдак дарахтини ахтариб 
топа олмайсиз. Энг ачинарлиси, ҳозирги 
авлод ҳатто улар қандай дарахт эканли-
гини ҳам билишмайди.

Ҳар гал қишлоғимга борганимда бо-
бом эккан оқ тут мени мунгли қарши 
олади. Катта сершоҳ новдалари чопиб 
ташланган. Агар инсонларда она таби-
атга меҳр-шафқат бўлганида эди, оқ тут-
лар меваларидан шу кунгача ҳам баҳра-
манд бўлишарди. Аслида дунёни яшил-
лик қутқаради, яшиллик асрайди. 

Марҳамат МАтВАФАЕВА,
биология фанлари номзоди

БоБом Эккан ДаРаХтлаР

гаЗЕтанинг 

Ўзбекистон касаба уюшмалари Федерацияси 
раҳбария  ти ва жамоаси Федерациянинг Хоразм вилояти 
кенгаши  раиси  Гулсара Аҳмедовна Курбанбаевага отаси 

Аҳмед ота куРбАнбАЕВ
вафот этгани муносабати билан ҳамдардлик билдиради.

Ўзбекистон касаба уюшмалари Федерациясининг 
Самарқанд вилояти кенгаши ҳамда ҳудуддаги барча тар-
моқ касаба уюшма кенгашлари жамоалари Таълим ва 
фан ходимлари касаба уюшмаси Каттақўрғон тумани  
кенгаши раиси Азамат Кенжаевга онаси

Хосият она туРсунОВА
вафот этгани муносабати билан таъзия изҳор этади.

иЗ ҚолДиРиШ 
осон Эмас


